
इथे नाही, तिथे नाही,

तू आहेस तरी कुठे?



सोफ्यावर नाही,

आणि पलंगाखालीही नाही.



खोक्यात नाही,

अन् बाळाच्या झबल्याखालीही नाही!



उशीखाली नाही आणि

माझ्या दप्तरातपण नाही.

उं... उं...

तू आहेस तरी कुठे?



मी सगळ्या खोल्यांमध्ये शोधलं.

प्रत्येक पुस्तक उचलून पाहिलं.



खुर्चीखाली डोकावलो,

आणि स्टूलपण उचलून पाहिलं.

तू आहेस तरी कुठे?



तेवढ्यात फिरायला गेलेली आज्जी आली,

“बघ तरी, मला बागेत काय सापडलंय,” हसत म्हणाली.



“किती छान झोके घेतंय बघ आणि उड्या पण मारतंय,

अरे, हे बघ नं, गिरक्या घेतंय, अन् मस्त उसळ्याही मारतंय!

हॅ हॅ ऽऽ ...  खुक्... खुक्...”



आज्जी गं... माझी गोड आज्जी,

अगं, माझं लाडकं यो यो तुला सापडलंय!



“यो यो? किती रे मजेशीर नाव!

आणि खेळणंही आहे खूपच गमतीदार .

आता मीच खेळणार हं याच्याशी.

मला हे आवडूनच गेलंय फार!”



हॅ हॅ हॅ... ही ही ही!

हसत खिदळत आज्जी गेली,

दिवसभर माझ्या खेळण्याशी तीच खेळत बसली!

हरवलं आणि सापडलं (Marathi)
तुमच्यासारखाच एक छोटासा मुलगा, त्याचं हरवलेलं काहीतरी खूप वेळ शोधतोय. 

ते सापडतं, तेव्हा काय होतं, जरा विचार करा बरं! पण त्यापेक्षा ही गोष्ट वाचा, 

म्हणजे तुम्हालाच कळेल ती गंमत.

या पुस्तकाची वाचन पातळी १ आहे. वाचनाची सुरुवात करायला उत्सुक 

असणाऱ्या छोट्यांसाठी.

Pratham Books goes digital to weave a whole new chapter in 

the realm of multilingual children's stories. Knitting together 
children, authors, illustrators and publishers. Folding in 

teachers, and translators. To create a rich fabric of openly 

licensed multilingual stories for the children of India  and 

the world. Our unique online platform, StoryWeaver, is a 

playground where children, parents, teachers and librarians 

can get creative. Come, start weaving today, and help us get 
a book in every child's hand!


